
AYOLLAR SALOMATLIGI  UCHUN  QONDAGI  

TEMIRNING  AHAMIYATI 

Sayfutdinova.Z.A.,Yodgorova K.P 

Toshkent Tibbiyot Akademiyasi 

 

Temir odam organizmida muhim ahamiyatga ega.Odam organizmida 

hammasi bo’lib 5-6 g temir bo’lib,shulardan 65-70% gemoglobin tarkibida 20 %ga 

yaqini mioglobin tarkibida 10-15 % jigar, taloq va ko’mikda zaxira holatda bo’ladi. 

Uning faqat 1%ga yaqin qismi  gem tutuvchi fermentlar tarkibida bo’ladi.    

Organizmda temir almashinuvida muhim ahamiyatga ega bo’lgan transferrin 

hamda ferritin oqsillari mavjud.Transferrin –glikoproteid bo’lib,uning vazifasi 

temir to’planadigan va sarflanadigan to’qimalarga temir moddasini tashib      

berishdir.Uning qondagi konsentratsiyasi 0.4g/dl ni tashkil etadi. Ichakda temir 

transferringa o’xshash oqsil ishtirokida so’riladi va temir qondagi transferringa 

o’tadi. Ferritinning  vazifasi esa transferrin oqsili tashib ketgan temirni zaxiralab 

borishdir. Transferrin hamda ferritin tarkibida Fe +3 ioni holatida bo’ladi. 

Organizmda temir moddasi yetishmasa, temir tanqisligi anemiyasi  kelib chiqadi. 

Metodlar.   Tadqiqot uchun klinik material 2023-yil yanvar oyida Toshkent 

Shahar  Gemostaziologiya Markazida  olib borildi. Bunda 138 nafar  ayollar 

kasallik  tarixidagi bioximyoviy analizlardan olindi. Bemorlarning  yoshi  19-39 

yoshli bemorlar 95.65% ; 40-49 yoshli bemorlar 1.45%; 50-69 yoshli bemorlar 

2.17%; va 70 yoshdan yuqori bemorlar esa 0.72%ni tashkil etdi. Bunda 

bioximyoviy analizlardagi temir moddasining miqdori o’rganildi.   

Natijalar. Temir normasi plazmada 6.6-27 mkml/l ni tashkil etadi. 121ta 

(87.68%) bemorlarda temir moddasi normada,12ta (8.7%) bemorlarda temir  

gemoxromatoz holatida, 5ta (3.62%)bemorlarda temir tanqisligi anemiyasi 

kuzatilgan.      

Xulosa. Xulosa qilib aytganda temir moddasi normada bo’lgan ayollar  

bemorlarning asosiy qismini tashkil etadi.    

AYOLLARDA GEMOGLOBIN DARAJASINI ANIQLASH 

AHAMIYATI 

Sayfutdinova Z.A.,Yodgorova K.P. 

Toshkent Tibbiyot Akademiyasi 

 

Gemoglobin odam organizmida muhim ahamiyatga ega bo’lib,qonda 

bo’ladigan nafas  pigmenti,murakkab  oqsil  hisoblanadi. Gemoglobin  qizil  qon 

tanachalari (RBC yoki eritrotsit)tarkibidagi  muhim oqsil  bo’lib,kislorodni tashish 

vazifasini bajaradi. Oqsil qismi - globin,oqsilmas qismi – Fe dan iborat. Ayollarda 

gemoglobin miqdori  erkaklarga nisbatan biroz kam hisoblanadi. Ayollarda uning 

miqdori normada 120-140 g/l,erkaklarda 130-160 g/lni tashkil etadi. Gemoglobin  

gemometr asbobi yoki FEK aparati   orqali  o’lchanadi. 

Gemoglobin  turiga ko’ra bir  nechta turlari faqlanadi: 

HbA-kattalarda  95-98% 

HbA2-kattalarda 1,5-3% 

HbF-chaqaloqlarda 60-90% 

HbH-patalogik holatda 

HbA1c-qndli diabetda. 

Ideal me’yorda qondagi gemoglobin konsentatsiysi 16,67 g% yoki 16,67 g/l 

ni tashkil etadi. Qondagi gemoglobin konsentratsiyasi kamayishi temir tanqis, B12 

tanqis anemiyasida kuzatiladi, qonda konsentratsiyasi ortishi eritremiya,o’pka-

yurak yetishmasligi, tug’ma yurak nuqsonlarida, qon quyuqlashuvida  kuzatiladi. 

Normal daraja: ayollarga nisbatan oladigan bo’lsak 120≤g/l, 120g/l dan 

kamayishi anemiya deyiladi. 

Gemoglobinning darajasiga ko’ra 3 ta turi farqlanadi. 

Yengil daraja: gemoglobin 119-91 g/l; 

O’rta og’ir daraja: gemoglobin 90-71 g/l; 

